
 

 

 

 

 

 

 

 

 

 

 

 

 

 

 

 

 

ᓇᓕ ᑕᑉᑕᖁᑦ ᑯᓱᒐᖅ 

ᐊᖏᖅᑎᑕᐅᓂᖓ 

 

ᐃᖃᓗᐃᑦ, ᓄᓇᕗᑦ 

ᐃᓐᓇᐃᑦ, ᓯᕗᓕᖅᑎ, ᐅᖃᖅᑎ, ᒪᓕᒐᓕᐅᖅᑎᑦ, ᑲᓇᑕᒥ ᒐᕙᒪᓂᒃ ᑭᑉᒐᖅᑐᐃᔪᑦ, 

ᖃᐃᖁᔭᐅᓯᒪᔪᑦ, ᓄᓇᕗᒥᐅᑦᓗ ᑐᙵᓱᒋᑦᓯ. 

 

ᖁᔭᓐᓇᒦᒃ ᓯᕗᓕᖅᑎ ᑕᑉᑐᓇ ᐅᖃᑦᓯᐊᕋᕕᑦ, ᐅᖃᖅᑎ ᖁᓚᐅᑦ, ᖁᔭᒋᔭᒋᑦᑕᐅᖅ 

ᐅᖃᖅᑎᐅᒐᕕᑦ ᑕᒡᕙᓂ. 

 

ᑲᒥᓴᓇᖑᖅᑎᑕᐅᓂᕋ ᐅᒃᐱᕆᓪᓗᒍ ᐅᐱᒋᓪᓗᒍᓗ ᐊᖏᒻᒪᕆᒃᐸᕋ. 

 

ᖁᔭᒋᔪᒪᖕᒥᔭᕋ ᐊᖓᔪᒐ, ᓄᑲᕋ, ᐸᓂᒃᑲ, ᐊᓖᓴ ᐅᕕᓂᒃ, ᐊᓛᓇ ᐹᐸᖅ, ᓄᑕᕋᓚ 

ᓯᐱᐊᓱᓪ ᑯᒃᑭᒃ ᐃᕐᖑᑕᒃᑲ, ᓂᖓᐅᒐ, ᐊᖓᒃᑲ, ᓄᐊᒃᑲᓗ, ᐅᑯᐊᒃᑲ ᐃᓚᑯᓗᒃᑲᓗ 

ᑕᒡᕙᓃᖃᑕᐅᔫᑦᓗᐊᕋᑉᓯ ᐊᖏᖅᑎᑕᐅᑎᓪᓗᖓ ᖁᕕᐊᓱᓪᓚᕆᒃᑐᖓ ᑕᒡᕙᓃᓐᓇᕕᑦ. 

 

ᔫᓯ ᐃᖅᑲᐅᒪᕙᕋ.  ᐅᒡᒍᐊᖅᐳᖓ ᐊᖓᔪᖅᑳᒃᑲᒃ, ᐃᕐᓂᕋᓗ, ᐅᑯᐊᕋᓗ, ᖃᑕᙳᑎᒃᑲ, 

ᑕᒡᕙᓃᑦᓱᓇᙱᒻᒪᑕ.  ᐆᒻᒪᑎᒻᓃᑉᐳᓯ, ᐃᓚᒃᑲᓗ ᐃᖅᑲᐅᒪᒐᓗᐊᖅᐸᒃᑲ. 

 

ᒥᑭᓪᓕᑎᖅᐳᖓ ᓵᖕᓂ ᑭᑉᒐᖅᑐᐃᔨᒋᔭᐅᓂᐊᖅᑎᓪᓗᖓ ᐃᓕᖕᓄᑦ ᓄᓇᕗᒥᐅᓄᑦ, 

ᑲᒥᓴᓇᐅᓂᖅ ᐱᔭᕆᐊᑭᑦᑑᖏᑦᒪᑦ ᐱᓕᕆᑦᓯᐊᕈᐊᖅᐳᖓ ᐊᔪᖏᓐᓂᓗᒃᑖᑉᓄᑦ.  

ᐊᑕᐅᓯᐅᓗᓂ ᐊᔪᕐᓇᕐᒪᑦ ᐱᓕᕆᖃᑎᒋᑦᓯᐊᕈᐊᖅᐸᒃᑲ ᓯᕗᓕᖅᑎ ᑕᑉᑐᓇ, 

ᒪᓕᒐᓕᐅᖅᑏᓪᓗ, ᓄᓇᕗᒥᐅᑕᐅᓂᖅᐳᑦ ᓴᖅᑭᔮᒃᑲᓐᓂᖁᑉᓗᒐ ᐅᖃᐅᓯᒃᑯᑦ, 

ᐱᖅᑯᓯᒃᑯᑦ ᐃᓕᖅᑯᓯᒃᑯᓪᓗ, ᓄᓇᕗᒥᐅᓗᒃᑖᑦ ᑐᙵᓵᖅᐸᒃᑲ 

ᐃᓚᐅᖃᑕᐅᑦᓯᐊᖁᑉᓗᒋᑦ ᓄᓇᕗᑦ ᐱᕚᓪᓕᖁᑉᓗᒍ. 

 

ᑕᓪᓕᒪᒋᔭᐅᓕᖅᑎᓪᓗᒐ ᓄᓇᕗᒧᑦ ᑲᒥᓴᓇᐅᓂᕐᒧᑦ ᑐᙵᓱᑦᓯᐊᖁᓪᓗᐊᕕᒃᐸᒋᑦ, 

ᑲᒥᓴᓇ ᒐᕙᒪᑐᖃᒃᑯᑦᓄᑦ ᓄᓇᕗᒥᐅᓂᒃ ᑭᑉᒐᖅᑐᐃᔨᐅᖕᒪᑦ.  ᐱᓕᕆᐊᕆᓂᐊᖅᑕᕋ 

ᓂᕆᐅᒡᕕᖃᑦᓯᐊᕐᕕᒋᕙᕋ ᒪᓕᒐᓕᐅᕐᕕᖕᒥ ᐅᒃᑯᐃᓯᑦᑕᕐᓗᖓ ᐅᒃᑯᐊᖅᓯᑦᑕᕐᓗᖓ; 

ᑲᔪᓯᑎᑦᓯᕙᒃᓗᖓᓗ ᒪᓕᒐᓕᐊᖑᔪᓂᒃ ᐊᑐᓕᖅᑎᑕᐅᖁᔭᐅᔪᓂᒃ 

ᐊᖏᖅᑎᑦᓯᕙᒡᓗᖓᓗ ᒪᓕᒐᓕᐅᖅᑎᖑᓵᖅᑐᓂᒃᓗ.  ᓄᓇᓕᖕᓄᑦ 

ᐃᓚᐅᖃᑦᑕᐊᑦᓗᐊᕕᒃᑲᒪ ᖁᕕᐊᓱᑎᖃᖅᑎᓪᓗᙳ ᓄᓇᑉᓯᖕᓂ, ᐃᓕᑕᕆᔭᐅᖁᔨᒍᑉᓯ 



ᓄᓇᖅᑲᑎᑉᓯᓐᓂᒃ, ᓱᓇᑐᐃᓐᓇᐅᒐᓗᐊᖅᐸᑦ ᑐᙵᓱᖁᔭᒋᑦ 

ᑐᙵᓱᒃᑎᑕᐅᔪᒪᓪᓗᖓᓗ.  ᐱᕚᓪᓕᔾᓂᖅᓯ ᓯᕗᒧᐊᖅᓂᓯ 

ᖁᕕᐊᓱᑎᒋᔭᕆᐊᖃᕋᑉᑎᒍ.  ᓄᓇᖅᑲᑎᑎᑦ ᖃᐅᔨᒪᓂᖅᓴᐅᒐᖕᓂ ᑐᙵᓵᕆᕗᖓ 

ᖃᐅᔨᑎᑕᐅᑦᑕᕈᐊᖅᖣᖓ. 

 

ᑲᒥᓴᓇᐅᑎᓪᓗᖓ, ᑐᓴᐅᒪᖃᑦᑕᐅᑎᑦᓯᐊᕐᓗᑕ ᐱᓕᕆᖃᑎᒌᑦᓯᐊᕐᓗᑕᓗ ᐱᔪᒪᕗᖓ 

ᐊᒻᒪᓗ ᐊᒥᓱᑦ ᐱᓕᕆᖃᑎᒋᓯᒪᓕᖅᑕᕗᑦ ᓄᓇᕗᒻᒥ ᒐᕙᒪᓕᕆᔨᒃᑯᑦ ᐃᑲᔪᑦᓯᐊᕐᒪᑕ 

ᑐᙵᓱᒃᑎᑦᓯᑉᓗᑎᒡᓗ, ᒪᓐᓇᐅᕗᓯ ᐊᒻᒪᓗ ᒐᕙᒪᑐᖃᒃᑯᑦ ᑐᙵᓇᕐᒪᑕ, ᒫᑕ 

ᐃᑲᔪᖅᑎᒐ ᐊᒻᒪᓗ ᐱᓕᕆᔩᑦ ᒐᕙᒪᑐᖃᑦᑯᓐᓄᑦ, ᒪᑦᓇ. 

 

ᐃᑲᔪᖅᑕᐅᒐᒪ ᑭᓯᐊᓂ ᐅᓪᓗᒥ ᐊᖏᖅᑎᑕᕗᖓ ᐊᒥᓱᓄᑦ, ᐅᒃᐱᕈᓱᓚᐅᖅᑐᑦ 

ᐅᕙᒻᓂᒃ ᒪᑦᓈᖅᐸᒋᑦ.  ᑕᒡᕙᓃᓐᓂᖅᓯ ᐃᒃᐱᒋᑦᓯᐊᖅᐸᕋ ᖁᕕᐊᓱᖃᑎᒋᒐᖕᒪ, 

ᓄᓇᖅᑲᑎᒃᑲ ᓄᓇᕗᒥᐅᓗᒃᑖᓪᓗ. 

 

ᑲᔪᓯᑦᓯᐊᖅᑑᓪᓗᐊᕐᓂᐊᕋᒪ ᐱᔨᑦᓯᕋᑦᓯᐊᕈᐊᖅᐸᒋᑦ ᑭᓯᐊᓂ ᐃᑲᔪᖅᑕᐅᓗᖓ 

ᐃᓕᖕᓄᑦ.  ᐃᓐᓇᕐᓄᑦ ᐃᓄᑐᖃᕐᓄᑦ, ᒪᒃᑯᑦᑐᓄᓪᓗ ᐱᓕᕆᑦᓯᐊᕐᓂᐊᖅᐳᖓ 

ᐃᒃᐱᒋᑦᓯᐊᕐᓗᒍ, ᐅᐱᒋᓪᓗᒍ ᐊᒻᒪ ᐱᒻᒪᕆᐅᑎᓪᓗᒍ.  ᖁᔭᒋᕙᒃᑲᑦ ᐅᕙᒻᓂᑦ 

ᓯᕗᓪᓕᐅᓚᐅᖅᑐᑦ, ᒪᑦᓈᒃᑲᓐᓂᖅᐸᒋᑦ, ᒎᑎᐅᑉ ᓴᐃᒻᒪᖅᑎᓪᓕᓯ ᓄᓇᕗᒥᐅᓗᒃᑖᑦ.


